
Vendim i Këshillit të Mediave të Shkruara të Kosovës ndaj 

ankesës së Demira Krujezi kundër Indeksonline 
 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e dërguar nga 

Demira Krujezi kundër Indeksonline lidhur me publikimin e 

artikullit me titull: “Një selfie para aksidentit, fotoja e 

fundit e vajzave që u aksidentuan sot në Prishtinë”, dhe mori 

këtë: 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 

 

 



 

 

 

A R S Y E T I M I 

 

 

Ankesa ka të bëjë me artikullin e publikuar në median online 

Indeksonline me titull “Një selfie para aksidentit, fotoja e 

fundit e vajzave që u aksidentuan sot në Prishtinë“, dhe 

pretendimin se shkrimi bënë shkelje të Kreut VII (Privatësia) 

të Kodit të Mediave të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Media ka publikuar një shkrim në të cilin ka vendosur edhe 

një fotografi të disa personave që ishin aksidentuar, më saktë 

media ka vendosur fotografinë e personave me pretendimin se 

është bërë pak para aksidentit. Postimi i fotografive të tilla 

në ngjarje që nuk kanë kurrfarë interesi publik për të ditur 

se kush qëndron prapa aksidentit mund të konsiderohet gjurmim 

në jetën private të personit, dhe rrjedhimisht është shkelje 

e Kodit të Mediave, Kreut VII (Privatësia).    

 

 

KMShK vendosi si në dispozitiv të këtij vendimi.  

 

 

Këshilli i Mediave të Shkruara të Kosovës 


